
ICANDELO A:  ISINCOKO  
  
IMIYALELO YOKUMAKISHA  
  
Kweli CANDELO umviwa ukhetha isihloko sibe sinye. Xa ekhethe zazibini 
makisha esokuqala.  
  
QAPHELA: Umviwa angabhala naluphi udidi lwesincoko ngesihloko 

asikhethileyo. Ubude besincoko bumele ukuba kwisithuba 
samagama ali-190 ukuya kuma-240.   

  
Sebenzisa irubriki esisihlomelo A ukumakisha isincoko.  
  
UMBUZO 1  
  
1.1 Isihloko: Eyona nto ndingenakuyilibala ngo2020  
 Imo efanelekileyo: Intshayelelo, isiqu nesiphelo.  
 Ulwimi Luhambelana nenjongo yokubhala, uhlobo lwesincoko 

esikhethiweyo, isigama sihambelane nesihloko, 
isakhiwo sezivakalisi kunye nezixhobo zokunonga 
ezifanelekileyo.  

 Umxholo Umviwa angasebenzisa nawuphi kule mixholo 
ilandelayo. 
 
Makube sisiganeko semini enye. 
 

 Angabhala ngento eyonwabisayo/ebuhlungu 
engaye. 

 Angabhala ngesiganeko angenakusilibala 
esenzeke ngo2020. 

 Ingangamava athile awafumene kulo 2020. 
 

[Naziphi izimvo zomfundi ezisemxholweni ziya 
kwamkeleka.] [50] 

    
1.2 Isihloko: Andinakuphila ngaphandle kwe...  
 Imo efanelekileyo: Intshayelelo, isiqu nesiphelo.  
 Ulwimi Luhambelana nenjongo yokubhala, uhlobo lwesincoko 

esikhethiweyo, isigama sihambelane nesihloko, 
isakhiwo sezivakalisi kunye nezixhobo zokunonga 
ezifanelekileyo.  

 Umxholo Umviwa angabalisa/chaza/camngca/xoxela 
amacala omabini/xoxa ngomnye kule mixholo 
ilandelayo. 
 
Makabhale ngento ibenye  

 Unokubhala ngonomyayi/yidatha/yi-intanethi. 
 Isenokuba kukutya okuthile akuthandayo. 
 Angabhala ngomabonakude okanye ngaso nasiphi 

na isixhobo setekhnoloji esenza ubomi lula. 
 Angabhala ngomdlalo/imithambo. 

 
[Naziphi izimvo zomfundi ezisemxholweni ziya 
kwamkeleka.] [50] 

1.3 Isihloko: Ucoceko lweengingqi zethu luxanduva lwethu sonke  
 Imo efanelekileyo: Intshayelelo, isiqu nesiphelo.  
 Ulwimi Luhambelana nenjongo yokubhala, uhlobo lwesincoko 

esikhethiweyo, isigama sihambelane nesihloko, 
isakhiwo sezivakalisi kunye nezixhobo zokunonga 
ezifanelekileyo.  

 Umxholo Umviwa angabalisa/chaza/camngca/xoxela amacala 
omabini/xoxa ngomnye kule mixholo ilandelayo. 
 

 Angabhala ngokunokwenziwa ukuze wonke umntu 
abandakanyeke ekucoceni, umz; ukusekwa 
kwamaqela okucoca. 

 Iphulo lokufundisa uluntu ngococeko lwengingqi 
oluhlala kuyo. 

[Naziphi izimvo zomfundi ezisemxholweni ziya 
kwamkeleka] [50] 

    
1.4 Isihloko: Ibalulekile ngenene na ifashoni?  
 Imo efanelekileyo: Intshayelelo, isiqu nesiphelo.  
 Ulwimi Luhambelana nenjongo yokubhala, uhlobo lwesincoko 

esikhethiweyo, isigama sihambelane nesihloko, 
isakhiwo sezivakalisi kunye nezixhobo zokunonga 
ezifanelekileyo.  

 Umxholo Umviwa angasebenzisa nawuphi kule mixholo 
ilandelayo. 
 
Umfundi usenokuxhasa okanye achase. Oxhasayo 
anike izimvo ezibangela ukuba ahambisane nesihloko. 
Ochasayo naye anike izizathu ezibangela ukuba 
angahambisani nesihloko.  
 

 Ubuhle nokwamkeleka eluntwini ngenxa yokulandela 
ifashoni.  

 Ukonyusa uqoqosho. 
 Ukubonakalisa iitalente zabayili befashoni. 
 Ukubonisa ukuba unemali okanye uphila ubomi 

obuphezulu kunabanye abantu. 
 Ukudlala ngemali.  

[Naziphi izimvo zomfundi ezisemxholweni ziya 
kwamkeleka] [50] 

1.5 Isihloko: Itekhnoloji nemfundo  
 Imo efanelekileyo: Intshayelelo, isiqu nesiphelo.  
 Ulwimi Luhambelana nenjongo yokubhala, uhlobo lwesincoko 

esikhethiweyo, isigama sihambelane nesihloko, 
isakhiwo sezivakalisi kunye nezixhobo zokunonga 
ezifanelekileyo.  

 Umxholo Umviwa angabalisa/chaza/camngca/xoxela amacala 
omabini/xoxa ngomnye kule mixholo ilandelayo. 
 

 Angabhala ngendima edlalwa yitekhnoloji 
ekuncediseni ukufumana ulwazi oluncedisa 
emfundweni. 

 Izixhobo eziluncedo zokufundisa abafundi 
bekwiindawo abahlala kuzo. 

 Angabhala ngokuxabiseka kwetekhnoloji ukwedlula 
amathala eencwadi. 

[Naziphi izimvo zomfundi ezisemxholweni ziya 
kwamkeleka] [50] 

 

  

1.6 Isihloko: Xa ndinokubalilungu lepalamente  
 Imo efanelekileyo: Intshayelelo, isiqu nesiphelo.  
 Ulwimi Luhambelana nenjongo yokubhala, uhlobo lwesincoko 

esikhethiweyo, isigama sihambelane nesihloko, isakhiwo 
sezivakalisi kunye nezixhobo zokunonga ezifanelekileyo.  

 Umxholo Umviwa angabalisa/chaza/camngca ngomnye kule 
mixholo ilandelayo. 
 

 Angabhala ngegalelo anokulenza epalamente ukuze 
kuphucuke isizwe; kwimfundo, ezoqoqosho njalo njalo. 

 Igalelo kumthetho wokukhusela ukuxhatshazwa 
ngokwesini nokwabantwana/ukuphelisa urhwaphilizo. 

 Angabhala ngamaphulo okukhuthaza ulutsha 
ngeenkalo zonke zobomi. 

[Naziphi izimvo zomfundi ezisemxholweni ziya 
kwamkeleka] [50] 

1.7 Khetha umfanekiso ube MNYE kule ingezantsi ubhale isincoko esisekelwe 
kuwo. Nika isihloko isincoko sakho.  

   
 1.7.1 Isihloko:   
  Imo efanelekileyo: Intshayelelo, isiqu nesiphelo.  
  Ulwimi Luhambelana nenjongo yokubhala, uhlobo  

lwesincoko esikhethiweyo, isigama 
sihambelane nesihloko, isakhiwo sezivakalisi 
kunye nezixhobo zokunonga ezifanelekileyo.  

  Umxholo Umviwa angasebenzisa nawuphi kule 
mixholo ilandelayo. 
 
Makanike isihloko esifanelekileyo. 
 

 Uhambo ngenqwelo-moya, ingangamava 
okuqala kwakhe ukuhamba ngenqwelo-moya 
ehambele kwisixeko esikhulu okanye 
kwilizwe eliphesheya kolwandle. 

 Uncedo lweenqwelo-moya kurhwebo 
noshishino. 

 Angabhala ngekhariye kwicandelo 
lwezophapho. 

 Angabhala ngesiganeko esithile ngenqwelo-
moya. 

 Angabhala ngobomi kwii zixeko ezikhulu. 
[Naziphi izimvo zomfundi ezisemxholweni ziya 
kwamkeleka] [50] 

     
 1.7.2 Isihloko:   
  Imo efanelekileyo: Intshayelelo, isiqu nesiphelo.  
  Ulwimi Luhambelana nenjongo yokubhala, uhlobo 

lwesincoko esikhethiweyo, isigama 
sihambelane nesihloko, isakhiwo sezivakalisi 
kunye nezixhobo zokunonga ezifanelekileyo.  

  Umxholo Umviwa angabalisa/chaza/camngca/xoxela 
amacala omabini/xoxa ngomnye kule 
mixholo ilandelayo. 
 
Makanike isihloko esifanelekileyo. 
 

 Ukubaluleka kokhanyo; umz; ukhanyo 
oluziswa yimfundo/yimpucuko njalo-njalo. 

 Igalelo lombane kwezoqoqosho. 
 Angabhala ngocimicimi wombane owenziwa 

kukuba kusongiwa umbane. 
 Angabhala ngeenkonzo zikarhulumente 

zokuphucula lonke uluntu ngokuthi 
lubenombane. 

 Ubungozi bokubiwa kombane. 
[Naziphi izimvo zomfundi ezisemxholweni ziya 
kwamkeleka] [50] 

IIMPAWU ZESINCOKO  
  
Isincoko esibalisayo:  
  

 Sibhalwa kumntu wokuqala okanye owesithathu. 
 Makasebenzise ixesha eladlulayo/elidlulileyo/elimiyo. 
 Makabonise ulwazi ngesihloko asikhethileyo. 
 Abalinganiswa, isimo sentlalo, izizathu zokuhla kwezehlo ukuya kwisiphelo, 

mazibonakale. 
 Iziganeko zichazwe/zibaliswe ngokulandelelana kwazo okanye zicace 

ezingunobangela wezinye, kungenjalo angasebenzisa izixhobo ezifana 
nophuphelo okanye ukuqala ngesenzo esingekehli/sokugqibela. 

 Sisebenzisa amagama abonisa ixesha afana noo-emva, phambi, ngeli xesha. 
 Sisebenzisa intetho yababini/ukuzithethela kwabalinganiswa. 
 Ulwimi olusetyenzisiweyo malube lolokudala ifuthe noluchukumisayo kofunda 

isincoko, lungekrwada phofu. [50] 
  
Isincoko esichazayo:  
  

 Sinokubhalwa ngokwexesha elidlulileyo okanye elangoku. 
 Sichaza into/umntu/indawo/imeko, njalo njalo. 
 Sisebenzisa amagama okudala umfanekiso. 
 Sisebenzisa izixhobo zokuchaza ezifana nezichazi, imifanekiso-ntelekelelo, 

izihlomelo, neziphuhlisayo ezifana nezifanekisozwi. 
 Sisebenzisa imifanekiso-ntelekelelo nezafobe zentetho. 
 Sivakalisa iimvakalelo zombhali. [50] 

  
Isincoko esicamngcayo:  
  

 Siveza uvakalelo lombhali ngesigama esibonakalisa amava akhe. 
 Siveza uchukumiseko ngomba ekubhalwa ngawo. 
 Uvakalelo olungundoqo ludlala indima enkulu. 
 Ubukhulu becala esi sincoko siyachaza. (Sisebenzisa izixhobo zokuchaza 

ezifana nezichazi, imifanekiso-ntelekelelo, izihlomelo, neziphuhlisayo ezifana 
nezifanekisozwi kwakunye nezafobe zentetho). 

 Uvakalelo lombhali maluveze ukunyaniseka kunye nokubandakanyeka. [50] 
  
Isincoko esixoxela icala elinye:  
  

 Umviwa uthatha icala ngomba othile. 
 Uthotho lweengxoxo – oludla ngokuba kwimo engengcaciso ngeengongoma 

ezithile. 
 Ukubethelela – isishwankathelo nokuphindelela kwinkcazelo engoluvo oluthile 

lokuvula. 
 Kwingxoxo yakhe unika ubungqina obuxhasayo obusenokuba ngamanani 

okanye ukucaphula kumava anawo ayinyani. 
 Usenokuxoxela okuthile echasa enika ubungqina obuxhasayo. 
 Isiphelo sisenokuba sisishwankathelo neengcebiso. [50] 

Kwisincoko esixoxela amacala omabini:  
  

 Inkcazelo engomba inokuba ngengxoxo ephambili. 
 Umviwa uwaphatha omabini amacala engxoxo. 
 Uxoxela okuthile enika ubungqina obuxhasayo. 
 Unokulandela isakhiwo esithi umhlathi umela uluvo oluvumayo, kolandelayo, 

luchase, kungenjalo avume ekuqaleni komhlathi aze achase ekupheleni, 
kodwa makalunike olwakhe uluvo xa evala. 

 Unokuxoxela okuthile echasa/evuma nokunika ubungqina obuyinyani 
obuxhasayo. 

 Isiphelo – isishwankathelo neengcebiso. 
 Makabonise ulwazi ngesihloko nangomba axoxa ngawo. [50] 

  
AMANQAKU ECANDELO A: 50 

ICANDELO B:  IMIHLATHI EMIDE  
  
IMIYALELO YOKUMAKISHA 
 

 Kweli CANDELO umviwa ukhetha umhlathi omnye, ukuba ukhethe 
yangaphezu komnye makisha owokuqala. 

 Ubude bomhlathi mabube ngamagama ali-80–100. 
 Sebenzisa irubriki esisihlomelo B ukumakisha lo mhlathi.  

  
UMBUZO 2  
  
2.1 ILETA YOBUHLOBO  
   
  Idilesi inye yeyomntu obhala ileta. 

 Isibuliso – mbize ngegama lo mntu umbhalelayo. 
 Intshayelelo, isiqu nesiphelo mazahluke zicace. 
 Ithoni nerejista mazibonakalise ukuba ubhalela isihlobo sakhe. 
 Umxholo mawubengowokuvuyisana nomhlobo ofumene ibhasari 

yokuyokufundela icandelo elithile kwezemidlalo eNgilane. 
 Kwisiphelo kubhalwa igama kuphela. 
 Izingxi azisetyenziswa kwidilesi, isibuliso nesiphelo.  [30] 

  
2.2 INGXOXO YABABINI/IDAYALOGU   
   
  Ifomathi yeyengxoxo–abantu ababini abaphendulanayo ngomba othile 

 Intshayelelo mayibenomdla ityhile okuza kubangumxholo ifakwe 
ezigweqeni. 

 Kusetyenziswa intetho-ngqo ngaphandle kweempawu zocaphulo. 
 Isithethi sibhalwa ngasekhohlo ephepheni, ze silandelwe yikholon [:]. 
 Ingcaciso engenye ibhalwa ezigweqeni. ( ) 
 Ithoni nerejista zixhomekeke kunxulumano lwezithethi kunye nesihloko 

abathetha ngaso. 
 Umxholo mawubemalunga nokuvavanywa kwamayeza okuthintela izifo 

zabantu kwizilwanyana. 
 Shiya umgca ongabhalwanga phakathi kwezithethi. 
 Ingxoxo mayibonakalise ukukhula, intetho nganye ibeyimpendulo 

yobekusele kuthethiwe. 
 Makuqukunjelwe ngendlela efanelekileyo. [30] 

   
2.3 IRIVYU  
   
  Nika ezi nkcukacha; igama lencwadi, umbhali, isihloko sencwadi, 

umpapashi, ixabiso layo. 
 Okwenzekileyo ncam makufihlwe ukutsala umdla wokuya kuyithenga   

incwadi. 
 Makaqiniseke ukuba usivezile isimbo sombhali. 
 Makuvezwe indlela ababunjwe ngayo abalinganiswa, umoya, isimo  

sentlalo esiphembelela ukuba izinto zenzeke. 
 Mawuvele umyalezo/imfundiso egqithiswa yincwadi leyo. 
 Umviwa makaxele ukuba uyinika amanqaku amangaphi incwadi. [30] 

2.4 UDLIWANO-NDLEBE   
   
  Umbuzi makabulise umbuzwa, azazise amamkele. 

 Umbuzwa abulise abonakalise ukuzithemba. 
 Makabuze imibuzo ecacileyo enika umbuzwa ithuba lokunaba 

xa ephendula, aqale ngemibuzo elula. 
 Imibuzo ingaphumi emxholweni. 
 Umbuzwa aphendule imibuzo ngokucacileyo nokunyanisekileyo 

avakalise izimvo zakhe nolwazi. 
 Umbuzi aphephe imibuzo eza kufuna iimpendulo ezingu-ewe 

nohayi. 
 Makusetyenziswe ulwimi olundilisekileyo. 
 Phambi kokuba lusongwe udliwano-ndlebe umbuzwa 

makanikwe ithuba lokubuza eyakhe imibuzo anike nolwakhe 
uluvo. 

 Makabulelwe umbuzwa. [30] 
   
 AMANQAKU ECANDELO B: 30 

ICANDELO C:  IMIHLATHI EMIFUTSHANE  
  

IMIYALELO YOKUMAKISHA 
 

 Kweli CANDELO umviwa ukhetha umhlathi omnye, ukuba ukhethe 
yangaphezu komnye makisha owokuqala. 

 Ubude bomhlathi mabube ngamagama angama-60–80. 
 Sebenzisa irubriki esisihlomelo C ukumakisha lo mhlathi.  

  
UMBUZO 3  
  
3.1 IPOWUSTA  
   
  Isakhono nobuchule bokuyila buyafuneka ukuze umsitho ube 

ngowodwa unika lowo waziswayo isizathu sokuzimasa umcimbi lowo. 
 Makusetyenziswe iifonti ezahlukileyo. 
 Makunikwe ulwazi oluquphayo nolucacileyo. 
 Nini – umhla nexesha. 
 Phi – idilesi. 
 Indlela yokunxibelelana - imfonomfono, iselula, ifeksi okanye i-imeyile 
 Ulwimi oluchukumisayo/olucengayo. 
 Ixesha langoku, kusetyenziswe izivakalisi ezifutshane ezingqala ngqo 

kwiinkcukacha ezibalulekileyo. 
 Amabinzana angasetyenziswa. [20] 

   
3.2 ISIBHENGEZO-NTENGISO  
   
  Masitsale kwaye sibe nokulukuhla abathengi. 

 Kubekho isilogani nelogo. 
 Masitsale iliso kwaye singabinakulibaleka engqondweni. 
 Kusetyenziswe izafobe nezigaba zentetho ukudala ifuthe nokwenza 

ulwimi luhlale lukhumbuleka: umz; isikweko, isifaniso, uphindaphindo, 
imfano-zandi, isingqishi, isingqi njalo-njalo. [20] 

   
3.3 ISIMEMO  
   
  Isakhono nobuchule bokuyila buyafuneka ukuze umsitho ube 

ngowodwa unika lowo umenywayo isizathu sokuzimasa umcimbi lowo. 
 Makunikwe ulwazi oluquphayo nolucacileyo. 
 Nini – umhla nexesha. 
 Phi – idilesi. 
 Isinxibo. 
 Umhla wempendulo. 
 Indlela yokunxibelelana - imfonomfono, iselula, ifeksi okanye i-imeyile. [20] 

   

 AMANQAKU ECANDELO C: 20 
 AMANQAKU EWONKE: 100 

